
Recueil des chartes de l’abbaye de
Stavelot-Malmedy, 130
Ego Godescalcus filius Godefridi de Meilent, salva gratia omnium heredum meorum sibi
retinere nolentibus, Lamberto filio Remigii vendidi sex bonarios et duo cortilia allodii mei
et partem prati, cujus respectum VI den. sancto Remaclo tradidi, cum servo meo sub censu
unius den. Hec traditio rata legalique dono sanccita omnibus successorum etatibus
Lamberto et successoribus ejus maneat inconvulsa et jure hereditario tenenda. Facta est
autem hec traditio anno incarnationis dominice M°. C°, Folmaro Dei gratia abbate,
Anselmo custode qui Godefridum filium ejusdem Lamberti de eodem bono vestivit ante
altare. Testes hujus rei sunt: Boso de Braz et frater ejus Johannes, Robertus de Lonia et
Reinerus et Wenzo nepotes.


